
colaboraciones 

Eusko Jaurlaritzaren hizkuntz 
politika: Ez dago kolaboratzerik 

Euskararen politika koalizioko 
Eusko Jaurlaritzan PNV-ren es-
kuetan dago: Hizkuntz Idazka-
ritza. 

Hizkuntz Idazkaritza eta insti-
tuzio ofizialak aparte, mila modu-
tako erakunde, kundetxo eta tal-
detxo dabil gaur euskararen ingu-
ruan. Ez ongiegi koordinatuta, 
egia esateko. 

Koordinaziotxo mugatu bat Ba-
teginik kanpainak izan nahi zuen. 
Gezur biribil be l tza da Santi 
Arrospidek inolako zerikusirik 
zeukanik hor rek in . Bateginik 
EHIK eta EKB-ren artean pentsatu 
eta planteatu zen orain hilabeteren 
batzuk. EHIK Euskal Herr iko 
Ikastolen Konfederakundea da. 
Euskal Kul turaren Batzarrean 
jende eta talde desberdinak elkar-
tzen gara nola edo hala: «Jakin» al-
dizkaria ere bai, esaterako; eta, 
beraz, ni neu EKB barruan nago. 
Jende asko eta zalantza gabe ideo-
logia diferentetakoa gara, enpeinu 
handiarekin propaganda batek bes-
terik sinestarazi nahi badu ere. 

EHIK-ak eta EKB-k, bada, ordu 
asko, lan asko eta eginahal asko 
inbertitu dute hilabeteotan, fan-
tasma batzuek orain dena hankaz 
gora botatzeko, bai bion arteko in-
teres diferentziak gainditzen eta 
bai ahalik eta jende gehienak onar-
tzeko projektu bat diseinatzen. 
Fase honetan alderdi "abertzale" 
guztiekin egin ziren kontsultak. 
Kanpaina egiteari berari eta haren 
helburuei (ez puntu honi edo 
horri) gaitzeritzi zion bakarra EE 
izan zen. Gutxienez gauzak hasie-
ratik utzi zituen garbi. Be t eek 

hainbat ohar eta eskakizun egin 
dute, denak hartu izan dira aintza-
kotzat, azkenerako beren ordezka-
riak ere izendatu zituzten Antola-
keta Batzorderako: Esther Larra-
ñ a g a E A - t i k , J o x e R a m o n 
E txeba r r i a HB-tik eta Mikel 
Atxaga PNV-tik. 

Ba t -ba tean , ez hi ez ni eta 
gauez, EA-k nota bat bidali zuen 
prentsara, aurkezpena publiko egi-
teko momentu justuan, Antolaketa 
Batzordeari hitz bat aurretik esan 
gabe, distantziak hartuz. Nota hori 
norbaietek egingo zuen, egin, ez 
EA-k (EA-n hainbat euskaltzale 
dago kanpainaren alde: Martin 
Ugalde, Xarriton, e t a b ) . Dena 
dela, gauza bat dago esan beharra: 
EA-ren jokabidea indezentea izan 
da. Gurekin eta EA-ko bertako 
hainbat euskaltzalerekin. 

Orain PNV-ren nota, hau ge-
hiago da, agindutako laguntza 
erretiratuz eta salaketa itsusiak 
eginez. 

PNV-ko sektore batzuk (ez 
dakit sektore izatera iristen ote 
diren; pertsona batzuk) Bateginik 
ekitaldiari laguntza ematearen alde 
agertu izan dira. Beste batzuk 
kontra: Amatiño, Bandres, Txa-
barri, EE-rekin koinzidituz. Azke-
nean joera hori nagusitu da non-
bait PNV-ren tesiak bihurtu dira, 
beraz, EKB-ren Kontseilaritza pa-
ralerroa izateko asmoa (konspira-
zioren bat beti dago), Santi Arros-
pideren kontua eta beste. 

Ez naiz arrazoiotan sartuko. 
Ezta bitartean egon den hainbat 
putadatxotan ere (zein da PNV, 
inori beto pertsonalak jartzen ala 
ibiltzeko?...) 

Eusko Jaurlaritzaren Hizkuntz 
Idazkaritzak izpiritu berri baten 
premia eta elkarlan irekiago bate-
rako gogoa erakutsi du azken den-
boran euskal kulturaren alorre-
rako. Inuxente batzuek sinestu 
egin genuen. (Eta oraindik si-
nesten dut, pertsonei dagokione-
rako: baina pertsonen kontua poli-
tikan aintzat hartzeko puntu bat 
besterik ez da). Animatu ere, zen-
bait jende neuk animatu izan dut 
kolaboratzen hasteko. Jende zen-
baitek halaxe egin du, Euskal 
Hiz-en nahiz Orixe-ri egiteko ome-
naldian, orain arte egon diren pro-
jek tue tan (denok ongi ohar tu 
arren, helburu politiko eta parti-
dista batzuk ere pertsegitzen zirela 
ekintza horiekin: eta ez pertsegi-
tzea inbezilitate hutsa irudituko zi-
tza igun: Hizkuntz Idazkari tza 
kargu politikoa da), elkarlan giroa 
geroz eta hobetuko zelakoan, el-
kariana posible bihurtuko zelakoan 
inork bere interesei erabat uko 
egin behar izan gabe. Bakoitza da-
goen tokian dago. 

Gaur damu naiz. Hizkuntz Idaz-
karia PNV-ek jartzen du eta ken-
tzen du. Hizkuntz Idazkaritzak, 
orain eta gero, PNV-ren politika 
e g i n b e h a r k o du l u z a r o r a . 
PNV-ek, ordea, bi diskurtsu da-
rabil praktikan, Jaurlaritzan eta 
Alderdian. Hor konpon bera bere 
barruko diferentziekin eta estrate-
giekin. Baina gu ezin gara bi dis-
kurtsutan bizi. Ala kolaboratu 
egiten da —orduan denok— ala ez 
da egiten. 

